Unha nova folga desafia a lei educativa do goberno de Rajoy

-A Itfr en Defensa do Ehsino chama "a toda a sociedade" a manifestar este xoves.
Habera protestas en cinco cidades galegas

A Plataforma en Defensa do Ensino Publico chamou "a toda a sociedade" a manifestar un
rexeitamento "rotundo” contra a Lei Organica de Mellora da Calidade Educativa (Lomce),
sumandose a folga xeral do sistema educativo convocada para este xoves en todo o Estado e
ao cinco protestas que se celebraran na comunidade galega.

Asi o sinalaron en rolda de prensa representantes dos sindicatos de profesorado FETE-UXT,
CC.0OO0. Ensino, STEG e da Confederacién Galega de ANPAS de Centros Publicos
(Confapa-Galicia) que, ademais da folga que se convoca en todas as etapas educativas, tamén
chamaron a secundar as manifestacions que sairan as 19.30 horas da Praza da Palloza na
Corufa, a Praza de Espafa de Ferrol, a Rolda da Muralla de Lugo, a Subdelegacién do
Goberno en Ourense e da Via Norte de Vigo.

Todos os sindicatos destacaron a necesidade de participar na protesta para demostrarlle ao
Goberno de Rajoy a oposicion que existe en "todos os sectores do ensino" contra esta lei. Asi,
o secretario xeral de FETE-UXT, Marcelino Brea, chamou & participacién nas protestas para
qgue a Lomce respdndase "coa forza que se merece", ao estar en xogo "unha materia tan
importante como é a educacién" e que é "o mellor investimento de futuro". Luz Lopez, de

CC.00., engadiu que non se trata dunha protesta "para reivindicar unhas condiciéns laborais",
senodn para "que se mantefna un ensino de calidade no pais".

0 "Sumar esforzos"

Pola sua banda, Mercedes Alonso de STEG trasladou o seu apoio a convocatoria da
Plataforma en Defensa do Ensino ao entender que é necesario "sumar esforzos" para frear a
norma educativa "mais regresiva da democracia" e Helena Gomez de Confapa-Galicia alertou
de que esta "contrarreforma" pretende devolver ao sistema educativo aos anos 50, a través de
concertos a centros segregadores.

Tamén Estudantes sen Futuro anuncia que secunda a Folga Xeral Educativa convocada en
todo o Estado espariol e anima 6 estudantado a participar nas manifestacions. "Contintan os
ataques contra un dos pilares fundamentais da igualdade de oportunidades: o ensino publico. E
contra estes ataques avanza tamén a loita de estudantes e traballadoras co obxectivo de
defender aquilo que tanto sangue e esforzo custou conseguir", sinalan nun comunicado.

Recollido do xornal colaborador Galicia Confidencia.

